
ТАҚРИЗИ
муқарризи расмй ба диссертатсияи Усмонзода Ҳанифахон Аюб дар 
мавзуи “Асосҳои педагогии истифодаи афсонаҳои халқй дар тарбияи 
ахлоқии хонандагони синфҳои ибтидой” барои дарёфти дараҷаи илмии 
доктори фалсафа (PhD), доктор аз рӯйи ихтисоси 6D010300 -  Педагогика 
ва психология (6D010301 -  Педагогикаи умумӣ, таърихи педагогика ва 
таҳсилот)

Мутобиқати мавзуъ ва муҳтавои диссертатсия ба шиносномаи 
ихтисоси илмй. Диссертатсия ба бандҳои зерини шиносномаи ихтисоси 
6D010300 -  Педагогика ва психология (6D010301 -  Педагогикаи умумй, 
таърихи педагогика ва таҳсилот): аз ҷумла, ба банди 3 -  «Антропологияи 
педагога» (низомҳои /шароитҳои/ рушди шахе дар ҷараёни таълим, 
тарбия, таҳсилот;) ва ба банди 4 -  «Назария ва консепсияи таълим» 
(қонуниятҳо, принсипҳои таълими бачагон дар давраҳои гуногуни 
бавоярасии онҳо; навъҳо ва амсилаҳои таълим, ҳудудҳои истифодаи 
онҳо; вижагиҳои таълим дар сатҳҳои мухталифи таҳсилот) мувофиқат 
мекунад.

Мубрамияти мавзуи таҳқиқшавандаи Усмонзода Ҳанифахон Аюб 
дар он ифода ёфтааст, ки технологияҳои рақамӣ, ки босуръат ба тамоми 
соҳаҳои истеҳсолот ворид шуда, тамоюлҳои бебозгаштро ба вуҷуд 
оварда, боиси ҳамкории инсон ва технология, такмили робототехника ва 
ба ин васила тағйири тарзи ҳаёти ҷомеа мегардад. Давраи инқилоби 
технолога на танҳо тарзи ҳаёти инсониятро комилан тагйир дод, балки 
ба арзишҳое, ки одамон ба онҳо такя мекунанд, таъсир расонд. Тавре 
таҳқиқот нишон медиҳад, дар давраи муосири рушди иҷтимой буҳрони 
рафтори ахлоқии наели наврас беш аз пеш ба назар мерасад, зеро рушди 
илму техника пеш аз ҳама ба сифатҳои рафтору ахлоқии ҷавонон 
таъсири манфй мерасонад.

Мушкилоти камбудиҳои ахлоқии ҷавонон на танҳо ҷомеа, балки 
ниҳоду мақомоти гуногуни давлатиро низ ба ташвиш овардааст. 
Асосгузори сулҳу ваҳдати миллй, Пешвои миллат, муҳтарам Эмомалӣ 
Раҳмон дар анҷумани Ҳизби Халқии Демократии Тоҷикистон бо 
назардошти аҳамияти тарбияи ахлоқии наели наврас қайд намуданд, ки 
«Пешрафти ҳар ҷомеаро одамони дорои сарвати маънавию ахлоқӣ ва 
зеҳнй дошта таъмин мекунанд. Неруи зеҳнӣ, яъне ақлй, маънавӣ ва 
ахлоқӣ яке аз омилҳое мебошад, ки ҷомеаро пайваста ҳавасманд ва пеш
мебарад. Мо сиёсати давлатиамонро тавре пеш мебарем, ки равандҳои

ислоҳоти иқтисодӣ ба камолоти маънави, покизагии ахлоқй ва 
инкишофи ҷамъият мувофиқ бошанд».

Аслан, дар банақшагирии сиёсати давлатӣ дар соҳаи маориф 
таваҷҷуҳи асосӣ ба он нигаронида шудааст, ки хонандагон дар раванди 
таълим на танҳо ба донишандӯзй ва такмили маҳорати онҳо дар ҳалли 
масъалаҳо ва қабули қарорҳои дуруст дар ҳаёти ҳаррӯза, балки дар асоси 
арзишҳои ахлоқӣ низ равона карда шаванд, зеро, ояндаи хар як миллат 
ба таҳкурсии мустаҳками таълим вобаста мебошад.

Бо вуҷуди пешравиҳои назаррас дар тарбияи ахлоқию маърифатии 
ҷомеа, мушкилот ва камбудиҳо дар рафтори наели наврас то ҳол боқӣ 
мондаанд. Нозирон ва пажуҳишҳо нишон медиҳанд, ки шикоятҳо аз 
рафтори номатлуби кӯдакону навҷавонон рӯз то рӯз афзоиш ёфта, ин 
ҳолат дар муҳитҳои мухталифи иҷтимой, аз ҷумла шабакаҳои иҷтимоӣ, 
ҷойҳои ҷамъиятй, нақлиёти ҷамъиятй ва дигар муҳитҳои ҷамъиятй ба 
таври равшан мушоҳида мешавад. Ин вазъият гувоҳй медиҳад, ки 
ташаккули арзишҳои ахлоқӣ дар шахсияти кӯдак на танҳо як масъалаи 
муҳим ва мубрам дар сатҳи оила, балки самти афзалиятнок ва стратегӣ 
дар тарҳрезии низоми таълиму тарбия дар ҳамаи зинаҳои таҳсилот ба 
ҳисоб меравад. Бинобар ин, мактабу муассисаҳои таълимй бояд нақши 
фаъол дошта, аз тамоми имконияту усулҳои педагогии мавҷуда барои 
пешгирии таназзули ахлоқии хонандагон ва ташаккули рафтори мусбати 
иҷтимоии онҳоро истифода намоянд.

Дар шароити муосири низоми таълими ибтидой яке аз воситаҳои 
муҳими ташаккули шахсияти дорои ахлоқи баланд - ин истифодаи 
афсонаҳо мебошад, зеро афсонаҳо на танҳо ба инкишофи малакаҳои 
нутқӣ ва забономӯзии хонандагон, балки барои оқилона омӯхтани даре, 
дарк кардани меъёрҳои ахлоқӣ ва воқеияти зиндагй, ташаккули сифатҳои 
ахлоқии хонандагон мусоидат мекунанд. Қимати ғоявии афсонаҳои 
халқии тоҷикӣ ба ҷаҳони маънавии кӯдак таъсир расонида, тасаввуроти 
онҳоро дар бораи зебой, сифатҳои неки инсонӣ, дӯстй, ростқавлй, 
садоқат, фидокорй, саховатмандӣ, адолат, сабру таҳаммул, тоқатпазирӣ 
ва ғайра ташаккул медиҳад. Аммо дар асоси тахдили китоби дарсии 
«Забони модарӣ» барои хонандагони синфҳои 4-ум ба чунин хулоса 
бароварда шудааст, ки дар аксари мавридҳо дар ин китоби дарсӣ аз 
афсонаҳои халқии тоҷик ба қадри кифоя истифода намешавад, мазмуни 
он асосан афсонаҳои халқҳои дигарро дар бар мегирад.

Имрӯз ба истифодаи мазмуну мундариҷаи афсонаҳои халқии
тоҷикй дар раванди таълиму тарбияи синфҳои ибтидоӣ таваҷҷуҳи ҷиддӣ

додан зарур аст. Аз ин лиҳоз, асосҳои педагоги ва усулҳои 
истифодабарии афсонаҳои халқи тоҷик ба мақсади тарбияи ахлоқии 
хонандагони синфҳои ибтидоӣ мавзуи асосии рисола мебошад, ки 
коркарди илмии онҳо имкон медиҳад, ки натиҷаҳои муҳим ба даст 
оварда шаванд.

Муаллифи рисола дар сарсухан мавзуи таҳқиқотро равшан ва 
мухтасар баён кардааст. Бар асоси ин метавон гуфт, ки мавзуи 
интихобкардаи рисолаи номзадии Усмонзода Ҳанифахон Аюб дар 
марҳалаи ҳассоси замони муосир ниҳоят мубрам буда, аҳамияти ниҳоят 
муҳими назариявӣ ва амалй дорад, ки натиҷаҳои он дар рушду тавсеаи 
педагогикаи муосир нақши созанда доранд.

Дараҷаи навгонии натиҷаҳо дар диссертатсия ва нуқтаҳои илмие, 
ки ба ҳимоя пешниҳод мешаванд.

Навгонии аввалиндараҷаи кори таҳқиқотиро муаллиф чунин 
муайян кардааст:

- масъалахои назариявии инкишофи маърифат, инчунин омодагии 
рафтори хонандагони синфҳои ибтидоӣ ба дарки афсонаҳои халқии 
тоҷикӣ омӯхта шуданд;

- хусусиятҳои асосии афсонаҳои халқии тоҷикӣ (эҷодиёти мардумӣ, 
унсурҳои фолклорй, ахлоқ ва таълимот, қаҳрамонон, муаммоҳо, 
таҳайюлот) нишон дода шудаанд;

- мақсади истифодаи афсонаҳои халқии тоҷикӣ дар раванди 
тарбияи ахлоқии шахсияти хонандагони синфҳои ибтидоӣ муайян карда 
шудааст (ташаккули ахлоқ ва арзишҳо; инкишофи таҳайюлот ва 
эҷодкорӣ; таълими дарси ҳаётӣ; ташвиқи интихоби ахлоқӣ, ташаккули 
ҳувияти фарҳангӣ, ҳифзи мероси фарҳангй, рушди малакаи забон ва ғ.);

- таҳлили китобҳои дарсии «Забони модарӣ» барои синфҳои 1-4-ум 
дар муайян кардани мавҷудияти маводи бадей ва омӯхтани мазмуни онҳо 
(эҷодиёт, унсурҳои фолклор, ахлоқу таълимот, қаҳрамонҳо, муаммоҳо, 
фантазия);

- методикам истифодабарии афсонаҳои халқии тоҷик барои 
тарбияи ахлоқии хонандагони синфҳои ибтидоӣ таҳия ва амалй карда 
шудааст.

Инчунин, Усмонзода Ҳанифахон Аюб аз нигоҳи илмй 
ниш о н до дҳо и зеринро ҳамчун муқаррароти илмии ба дифоъ 
пешниҳодшуда таъкид намуд, ки хеле мубрам ва саривақтӣ дониста 
мешаванд:

1. Ба барномаи таълимии синфҳои ибтидой ворид намудани афсонаҳои
халқии тоҷикй дар ташаккули малакаҳои муҳими ҳаётӣ бо
назардошти афзалиятҳои зерин мусоидат мекунад: мавҷудияти
тасвирҳо ва мундариҷаи дарсҳои ахлоқӣ, осонии фаҳмиш, ҷалби 
эҳсосотӣ, фаъолсозии тафаккури интиқодӣ, ҳавасмандӣ барои қабули 
қарорҳои дуруст, ташвиқи баҳсу муколама, таълими арзишҳои 
фарҳангӣ, таҳкими малакаҳои иҷтимоӣ ва ғ.

2. Ба мазмуни таълим дохил шудани афсонаҳои халқӣ ба ташаккули 
шахсияти ахлоқии хонандагон мусоидат мекунад, ба шарте, ки 
омӯзгор аз шаклҳои мувофиқи методии (индивидуалй, коллективӣ) 
фаъолият истифода барад, ки ба фароҳам овардани муҳити мусоид, 
ташаккули арзишҳои дуруст, рушди зеҳни эмотсионалӣ, таълими 
малакаҳои иҷтимой, ҳавасмандгардонии худшиносӣ, эҳтироми 
хусусиятҳои фарҳангӣ ва ғайра нигаронида шудааст.

3. Муносибати касбии муаллимони синфҳои ибтидой ба таълим, 
шаклҳои мувофиқи кор бо маводи афсонавӣ, аз қабили мушоҳидаи 
рафтори хонандагон, истифодаи бозиҳои нақшбозй (ташкили базми 
афсона, тағйир додани охири афсона, муҳокима (тартиб додани 
саволҳои кушод), иҷрои машқҳои эҷодӣ, муайян намудани дараҷаи 
тарбияи ахлоқи хонандагон дар асоси методикаи Л.Колберг, 
баҳогузории эмпатиявӣ аз рӯйи ҷадвали С.Барон-Коэн ва ғ.).

4. Афсонаҳои халқии тоҷикӣ барон фароҳам овардани шароити мусоид 
дар тарбияи ахлоқии хонандагони синфҳои ибтидой, такмили забон 
ва малакаи муоширати онҳо, ҳавасмандӣ ба таҳсил, ташаккули 
тафаккури эҷодӣ, мантиқй, интиқодӣ, мутамарказӣ ва дар ниҳоят 
ташаккули шахсияти мусбӣ мусоидат мекунанд.

Асоснокй ва эътимоднокии хулосаю тавсияҳои дар диссертатсия 
ифодаёфта:

Дар рисолаи худ Усмонзода Ҳанифахон Аюб пас аз бобҳои якум ва 
дуюм хулосаҳои зарурӣ оварда, мазмуни ҳамин бобҳоро инъикос 
менамояд. Аз таҳлили мазмуни мақолаҳои чопкардаи унвонҷӯй маълум 
гардид, ки аксари маводҳои дар хулосаҳои бобҳо овардашуда дар дохили 
онҳо чоп шудаанд. Илова бар ин, асосҳои методологии таҳқиқот, 
истифодаи равишҳои гуногун дар таҳияи мавзуи таҳқиқот, дурустии 
муқаррарот ва хулосаҳо, интихоби усулҳои илмию таҳқиқотӣ, ки ба 
ҳадафи рисола мувофиқ мебошад, мувофиқати тавсифномаҳои

хонандагоне, ки дар марҳилаи озмоиши иштирок кардаанд, дурустии 
маълумоти омории довталаб, самаранокии истифодаи нишондиҳандаҳои 
бадастомада дар фаъолияти амалии таълимй; устувории натиҷаҳое, ки 
дар марҳилаҳои таҷрибавӣ ба даст оварда шудаанд, бо санҷиши фаъоли 
илмй ва амалй тасдиқ карда мешаванд, ки асоснокй ва эътимоднокии 
рисолаи илмиро тасдиқ мекунанд.

Сохтор ва ҳаҷми диссертатсия. Диссертатсияи ба ҳимоя 
пешниҳодшуда аз муқаддима, ду боб, шаш фаслҳои дахлдор, хулоса, 
рӯйхати адабиёти истифодашуда иборат буда, 206 саҳифаи чопи 
компютериро дар бар мегирад. Дар охир натиҷаҳои асосии илмии 
диссертатсия ва тавсияҳо оид ба истифодаи амалии натиҷаҳои таҳқиқот 
бо назардошти хулосаҳои умумии рисолаи илмй нишон дода шудааст. 
Рисола дорой 10 ҷадвал ва 12 диаграмма мебошад. Феҳристи адабиёти 
истифодашуда аз 218 номгӯйи сарчашмаҳои илмй ва илмй-методй 
иборат аст.

Дар муқаддимаи диссертатсия мубрамии мавзуи таҳқиқоти 
диссертатсионй асоснок карда шуда, робитаи кор бо барномаҳо 
(лоиҳаҳо) ва мавзуъҳои илмй, сатҳи омӯзиши мавзуи мавриди таҳқиқ, 
мақсад ва вазифаҳо, объект ва мавзуи таҳқиқот, марҳилаҳои таҳқиқот, 
асосҳои назариявӣ ва методологии таҳқиқот, асосҳои эмпирикии он, 
навгонии илмй ва нуктаҳои ба ҳимоя пешниҳодшуда, маълумот дар 
бораи аҳамияти назариявй ва амалии таҳқиқоти диссертатсионй, 
эътимоднокии натиҷаҳои таҳқиқоти диссертатсионй, соҳаи таҳқиқот, 
тасвиби натиҷаи кор, саҳми унвонҷӯйи дараҷаи илмӣ ва сохтори 
диссертатсия нишон дода шудаанд.

Дар боби якуми диссертатсия «Асосҳои назариявии истифодаи 
афсонаҳои халқӣ дар раванди тарбияи ахлоқии хонандагони синфҳои 
ибтидой» ҷанбаҳои психологию педагога ва фалсафии мавзуи 
интихобшуда тахдил шуда, раванди ташаккули сифатҳои ахлоқии 
хонандагони синфҳои ибтидой ҳамаҷониба муайян карда шудааст. 
Хусусиятҳои раванди таълим ва модели ташаккули арзишҳои ахлоқии 
хонандагони синфҳои ибтидой аз ҷиҳати илмй асоснок карда шудаанд. 
Таҳқиқотҳои олимони ватанӣ ва хориҷӣ, ки ба омӯзиши сифатҳои 
ахлоқии хонандагони синфҳои ибтидой нигаронида шудаанд, баррасй ва 
истифода гардидаанд.

Дар таҳқиқот таҳлили асосҳои назариявии истифодаи афсонаҳои 
халқӣ дар раванди тарбияи ахлоқии хонандагони синфҳои ибтидой

барраси гардидааст. Таққиқ ва таҳлили адабиёти педагоги нишон 
медиҳад, ки афсонаҳои халқӣ на танҳо ҷузъи маданияти миллӣ ва 
адабиёти бачагона, балки воситаи таъсирбахши ташаккули нутқ, 
тафаккур, эҷодкорӣ ва хислатҳои ахлоқии хонандагон мебошад.

Афсонаҳо инчунин ба хонандагон кӯмак мерасонад, ки забои ва 
малакаҳои худро баён кунанд, ки барон инкишофи ҳамаҷонибаи кӯдак 
заруранд. Илова бар ин, афсонаҳо барон ташаккули тафаккури интиқодӣ 
ва эдодй дар хонандагони синфҳои ибтидой фазой муассир фароҳам 
меоранд. Хонандагони синфҳои ибтидой метавонанд аз таҷрибаи 
персонажҳо омӯхта, қарорҳои онҳоро таҳлил ва муқоиса кунанд, ғояҳои 
нав тавлид кунанд ва нуқтаи назари гуногунро арзёбӣ кунанд. Ин равиш 
ба рушди малакаҳои тафаккур, мустақилият ва ҷаҳонбинии ҳамаҷониба 
мусоидат мекунад.

Умуман, афсона на танҳо василаи таълими ахлоқ ва 
муносибатҳои иҷтимоӣ мебошад, балки барои рушди зеҳнӣ, эҷодӣ ва 
иҷтимоии кӯдакон заминаи муассир фароҳам меорад. Тахдил ва 
истифодаи ин маводи бадей дар раванди таълиму тарбия барои 
ташаккули шахсияти ҳамаҷониба мувофиқи меъёрҳои ахлоқй аҳамияти 
бунёдӣ дорад.

Таъсирбахшии афсона ба инкишофи психологии бача, фароҳам 
овардани шароити мусоид барои фаъолият, нақши фаъоли муаллим 
вобаста аст. Афсонаҳо барои хонандагон ҳамчун дастури ҳаёт, қоидаҳои 
ахлоқӣ ва меъёрҳои иҷтимоӣ хизмат карда, инкишофи ҳамаҷонибаи 
шахсияти онҳоро таъмин мекунанд.

Боби дуюми диссертатсия «Роҳҳо ва методҳои истифодаи 
афсонаҳои халқӣ дар тарбияи ахлоқии хонандагони синфҳои ибтидой » 
хусусияти таҷрибавй-ҷамъбастиро доро мебошад. Дар қисми таҷрибавии 
таҳқиқоти рисолаи илмӣ шароити муҳити педагога, раванди иштироки 
педагогӣ дар ташаккули сифатҳои ахлоқии хонандагони синфҳои 
ибтидой тавсиф шуда, натиҷаҳои кори назоратӣ ва таҷрибавй, 
баҳогузорӣ ба низом дароварда шудааст.

Дар қисми амалии ин таҳқиқот самаранокии истифодаи афсонаҳои 
халқӣ дар синфҳои 3 ва 4 мавриди баррасӣ қарор дода шудааст. Дар 
натиҷаи пурсишҳо ва мусоҳибаҳо бо хонандагон ва волидон маълум 
гардидааст, ки кӯдакон ба афсонаҳои халқӣ аҳамияти кофӣ намедиҳанд. 
Сабабҳои асосй онҳо нишон дода шудаанд: таъсири шабакаҳои ҷаҳонӣ ва

васоити электрони, банд будани волидон ва махдуд будани истифодаи 
афсона дар кори омӯзгорон.

Дар марҳилаи таҷрибавй истифодаи мунтазами афсонаҳо дар 
раванди таълим ва дар корҳои беруназсинфй, аз ҷумла бозиҳои 
нақшбозӣ, мубоҳисаву саволҳои ахлоқӣ ва супоришҳои эҷодӣ сурат 
гирифтааст. Дар гуруҳҳои назоратй тағйирот кам ба амал омадааст, ки 
ин дар тарбияи ахлоқии хонандагон самарабахш будани истифодаи 
афсонаҳои халқиро исбот мекунад. Натиҷаҳои таҳқиқот собит кардаанд, 
ки афсонаҳои халқй ҳамчун воситаи тарбия дар инкишофи ҳамаҷонибаи 
хонандагон нақши муассир ва назаррас дошта метавонанд.

Истифодаи мунтазами афсонаҳои халқӣ дар раванди таълим 
таҷрибаи хонандагонро ғанӣ гардонида, онҳоро ба шахсияти дорои 
ахлоқи баланд ва фарогир омода месозад ва барои рушди ҳамаҷонибаи 
иҷтимоӣ, фарҳангӣ ва зеҳнии онҳо заминаи мустаҳкам фароҳам меорад. 
Ҳамин тавр, таҳқиқоти мазкур нишон дод, ки истифодаи мунтазами 
афсонаҳои халқй дар синфҳои ибтидой самаранокии тарбияи ахлоқии 
хонандагонро баланд мебардорад. Истифодаи афсонаҳои халқӣ дар 
раванди таълим салоҳияти ахлоқӣ ва малакаҳои ҳаётии хонандагонро 
ташаккул медиҳад.

Қобили зикр аст, ки дар раванди таҳияи боби дуюми рисола аз 
ҷадвалҳои зиёд истифода шудааст, ки пешниҳоди масъаларо равшан ва 
маълумоти омориро дақиқтар мекунад.
Аҳамияти илмй, назариявӣ ва амалии таҳқиқот

Диссертатсияи Усмонзода Ҳанифахон Аюб ба худ хос дорои 
аҳамияти назариявӣ мебошад. Тавре диссертант мефармояд асарҳои 
зерини олимон (Д.В.Элконин, Б.Г.Ананев, Л.С.Виготский); консепсияи 
фарҳангӣ-таърихӣ (Л.С.Виготский); назарияи халқият дар маориф 
(К.Д.Ушинский), назарияи муҳити тарбиявӣ (А.С.Макаренко); назарияи 
рушди когнитивӣ (В.С.Гончаров); консепсияи омодагии муаллимони 
оянда оид ба тарбияи ахлоқй (Н.П.Шитякова); нақши коллектив дар 
ташаккули шахсият (Т.Е.Конникова); типологияи афсонаи халқй 
(В.Я.Пропп ), таснифоти афсонаҳои тоҷик (Н.Маъсумӣ, Р.Раҳмонӣ, 
С.Қосимӣ); методикаи ташкили фаъолияти тарбиявӣ тавассути маводи 
афсона (Т.С.Иванова, Л.А.Сидорова) ва гайра маъруфият доранд.

Ҳадафи рисола муайян кардани моҳияти афсонаҳои халқи тоҷик 
аст, ки як навъи санъати шифоҳии мардумй мебошад ва тавассути осори 
шифоҳӣ аз наел ба наел интиқол ёфта, баъдан дар шакли хаттй сабт 
шудааст. Иқтидори тарбиявии афсонаҳои халқи тоҷик тавассути

истифодаи ҳамаҷонибаи принсипҳо, усулҳо ва шаклҳои таълиму тарбия, 
ки дар таҳқиқот мавриди баррасӣ қарор до да шуда, амалӣ гардидаанд.

Дар байни хонандагон ва волидони онҳо назарсанҷй гузаронида 
шуда ва дар он маълум гардидааст, ки хонандагон бо як қатор сабабҳо 
(шабакаи умумиҷаҳонӣ, ки бештари вақти кӯдаконро мегирад, серкории 
волидон, бефаъолиятии омӯзгорон дар истифодаи маводи афсонавӣ) 
афсона намехонанд ва гӯш намекунанд.

Бо дарназардошти омӯзиши хусусиятҳои равонии кӯдакони 7-11 
сола, хулоса бароварда шудааст, ки тағйироте, ки дар ин марҳилаи 
инкишофи кӯдак ба амал меояд, ба ташаккули шахсияти ахлоқии ӯ 
тавассути маводи бадей, бо дарназардошти маърифатӣ, зеҳнӣ, эҷодӣ, 
муоширатӣ, иҷтимоӣ, ҷисмонӣ мусоидат менамояд.
Нашри натиҷаҳои таҳқиқ аз рӯйи мавзуи диссертатсия

Натиҷаҳои асосии таҳқиқоти диссертатсионӣ мазмуни асосии 
таҳқиқотро ифода карда, 23 номгӯй мақолаи илмӣ, аз ҷумла 5 номгӯй дар 
маҷаллаҳои илмии тақризшавандаи феҳристи тавсиянамудаи КОА назди 
Президента Ҷумҳурии Тоҷикистон ва дар дигар нашрияву маводи 
конференсияҳои илмии сатҳи гуногун ба табъ расидаанд.

Мутобиқати ба расмиятдарории диссертатсия ба талаботи 
Комиссияи олии аттестатсионии назди Президента Ҷумҳурии 
Тоҷикистон

Диссертатсияи Усмонзода Ҳанифахон Аюб дар мавзуи «Асосҳои 
педагогии истифодаи афсонаҳои халқӣ дар тарбияи ахлоқии 
хонандагони синфҳои ибтидоӣ», ки барои дарёфти дараҷаи илмии 
доктори фалсафа (PhD), доктор аз рӯйи ихтисоси 6D010300 -  Педагогика 
ва психология (6D010301 -  Педагогикаи умумй, таърихи педагогика ва 
таҳсилот) кори илмии тахассусии ба анҷомрасида мебошад. Аз муҳтавои 
диссертатсия бармеояд, ки муаллиф мубрамии мавзуи таҳқиқоти 
диссертатсиониро асоснок карда, сатҳи омӯзиши мавзуи мавриди таҳқиқ, 
мақсад ва вазифаҳо, объект ва предмети таҳқиқот, марҳилаҳои таҳқиқот, 
асосҳои назариявӣ ва методологии таҳқиқот, асосҳои эмпирикии он, 
навгонии илмӣ ва нуктаҳои ба ҳимоя пешниҳодшуда, маълумот дар 
бораи аҳамияти назариявй ва амалии таҳқиқоти диссертатсионй, 
эътимоднокии натиҷаҳои таҳқиқоти диссертатсионй, соҳаи таҳқиқот, 
тасвиби натиҷаи корро дар сатҳи баланди илмӣ арзёбӣ кардааст.

Дастгоҳи илмй ва сохтори диссертатсия, автореферата
диссертатсия, ба талаботи «Дастурамал оид ба тартиби

барасмиятдарории диссертатсия ва автореферати диссертатсия» (қарори 
Раёсати Комиссиям олии атестатсионии назди Президента Ҷумҳурии 
Тоҷикистон аз 27 декабри соли 2024, №493) мутобиқат мекунад. 
Муҳтавои автореферат, ки аз диссертатсия бармеояд, ба талаботи 
“Тартиби додани дараҷаҳои илмӣ”, ки бо қарори Ҳукумати Ҷумҳурии 
Тоҷикистон аз 30 июни соли 2021, таҳти №267 бо тағйиру иловаҳо аз 26- 
уми июни соли 2023, №295 тасдиқ шудааст, ҷавобгӯй мебошад.

Сарфи назар аз баҳои мусбате, ки дар такриз дода шудааст, дар 
ин рисола баъзе камбудиҳо, норасоиҳо, инчунин хатоҳои имлоӣ ва 
грамматикӣ мавҷуданд, ки дар байни онҳо инҳоро метавон қайд кард:

1. Агар дар қисмати назариявии диссертатсия масъалаи ҳамкории 
омӯзгорони синфҳои ибтидоӣ бо хонавода ҷиҳати ба роҳ мондани 
чорабиниҳои тарбиявӣ бо истифода аз афсонаҳои халқи тоҷик 
қисман нишон дода мешуд, арзиши илмии рисола баландтар 
мегардид.

2. Дар диссертатсия намудҳои гуногуни афсонаҳои халқӣ гурӯҳбандӣ 
нашудаанд. Худ мешуд, агар вобаста ба хусусиятҳои синнусолии 
хонандагони синфҳои ибтидой афсонаҳои халқии бачагона 
гурӯҳбандӣ гардида, истифодаи он тавсия карда мешуд, қиммати 
амалии рисоларо беҳтар мегардонид.

3. Дар диссертатсия ва автореферат хатоҳои имлоӣ ва услубӣ 
мавҷуданд, ки ислоҳи онҳо барои сифатан беҳтар намудани 
мазмуни диссертатсия ёрии амалӣ мерасонад.
Бояд гуфт, ки камбудиҳои дар боло зикршуда андак буда, барои 

арзиши илмии рисола монеае ба вуҷуд намеоваранд.
Хулосаи ниҳоӣ:

Диссертатсияи Усмонзода Ҳанифахон Аюб дар мавзуи “Асосҳои 
педагогии истифодаи афсонаҳои халқӣ дар тарбияи ахлоқии 
хонандагони синфҳои ибтидой”, ки барои ҳимоя ва дарёфти дарачаи 
илмии доктори фалсафа (PhD), доктор аз рӯйи ихтисоси 6D010300 -  
Педагогика ва психология (6D010301 -  Педагогикаи умумй, таърихи 
педагогика ва таҳсилот) пешниҳод шудааст, кори ба анҷомрасидаи илмй- 
таҳқиқотӣ буда, аз ҷониби муаллиф мустақилона дар сатҳи хуби илмй 
таълиф шудааст.

Диссертатсия бо забони возеҳи илмй навишта шуда, оид ба 
мазмун, ҳадаф ва вазифаҳо, аҳамияти илмию амалӣ, хулоса ва тавсияҳои 
пурарзиши илмй дошта, автореферат мазмуни рисоларо пурра инъикос

мекунад. Мақолаҳои илмии ба табъ расонидаи унвонҷуй мазмуни асосии 
таҳқиқоти рисоларо инъикос мекунанд.

Хулоса, рисолаи номзадии Усмонзода Ҳанифахон Аюб дар мавзуи 
“Асосҳои педагогии истифодаи афсонаҳои халқӣ дар тарбияи ахлоқии 
хонандагони синфҳои ибтидой” ба талаботи Тартиби до дани дараҷаи 
илмй, ки бо қарори Ҳукумати Ҷумҳурии Тоҷикистон аз 30 июни соли 
2021, № 267 ва бо тағйиру иловаҳо аз 26-уми июни соли 2023, №295 
тасдиқ гардидааст, мутобиқат мекунад ва муаллифи он сазовори дарёфти 
дараҷаи илмии доктори фалсафа (PhD), доктор аз рӯйи ихтисоси 
6D010300 -  Педагогика ва психология (6D010301 -  Педагогикаи умумй, 
таърихи педагогика ва таҳсилот) мебошад.

Муқарризи расмй:
Номзади илмҳои педагогй,
Директори литсейи Донишгоҳи 
давлатии Бохтар 
ба номи Носири Хусрав

03. 11.2025

Маълумот барои тамос: 734003. Ҷумҳурии Тоҷикистон, ш. Бохтар,
кӯчаи С. Айни 67 ; Тел. 888418181; E-mail: norov-81@mail.ru

Имзои Нориён З.И. -ро тасдиқ мекунам.

